
臺中市大同國小六年級下學期詩詞背誦清單 

【六年級】     年    班  姓名 

編 

號 

詩 
名 

朝 
代 

作 
者 

詩      文 
認 
證 

1 
關山

月 
唐 

李

白 

明月出天山，蒼茫雲海間； 

長風幾萬里，吹度玉門關。 

漢下白登道，胡窺青海灣； 

由來征戰地，不見有人還。 

戍客望邊色，思歸多苦顏； 

高樓當此夜，歎息未應閒。 

 

2 
蜀道

難 
唐 

李

白 

噫吁戲!危乎高哉! 

蜀道之難難於上青天。 

蠶叢及魚鳧， 

開國何茫然。 

爾來四萬八千歲， 

始與秦塞通人煙。 

西當太白有鳥道， 

可以橫絕峨嵋巔。 

地崩山摧壯士死， 

然後天梯石棧相鉤連。 

上有六龍迴日之高標， 

下有衝波逆折之迴川。 

黃鶴之飛尚不得， 

猿猱欲度愁攀援。 

青泥何盤盤， 

百步九折縈巖巒。 

捫參歷井仰脅息， 

以手撫膺坐長嘆。 

問君西遊何時還？ 

畏途巉巖不可攀。 

但見悲鳥號古木， 

雄飛雌從繞林間。 

又聞子規啼夜月， 

愁空山。 

蜀道之難難於上青天， 

 



 2

使人聽此凋朱顏。 

連峯ㄈ
ㄥ去天不盈尺， 

枯松倒掛倚絕壁。 

飛湍瀑流爭喧豗， 

砯ㄆ
ㄥ崖轉石萬壑雷。 

其險也如此!  

嗟爾遠道之人， 

胡為乎來哉？ 

劍閣崢嶸而崔嵬， 

一夫當關，萬夫莫開。 

所守或匪親，化為狼與豺。 

朝避猛虎，夕避長蛇。 

磨牙吮血，殺人如麻。 

錦城雖云樂，不如早還家。 

蜀道之難難於上青天， 

側身西望長咨嗟。 

3 

宣州

謝朓

樓餞

別校

書叔

雲 

唐 
李

白 

棄我去者，昨日之日不可留； 

亂我心者，今日之日多煩憂。 

長風萬里送秋雁， 

對此可以酣高樓。 

蓬萊文章建安骨， 

中間小謝又清發。 

俱懷逸興壯思飛， 

欲上青天攬明月。 

抽刀斷水水更流， 

舉杯銷愁愁更愁。 

人生在世不稱意， 

明朝散髮弄扁舟。 

 

4 佳人 唐 
杜

甫 

絕代有佳人，幽居在空谷； 

自云良家子，零落依草木， 

關中昔喪亂，兄弟遭殺戮； 

官高何足論？不得收骨肉。 

世情惡衰歇，萬事隨轉燭。 

夫婿輕薄兒，新人美如玉。 

合昏尚知時，鴛鴦不獨宿； 

但見新人笑，那聞舊人哭？ 

在山泉水清，出山泉水濁。 

侍婢賣珠迴，牽蘿補茅屋。 

摘花不插髮，采柏動盈掬。 

天寒翠袖薄，日暮倚修竹。 

5 
在獄 

詠蟬 
唐 

駱

賓

王 

西陸蟬聲唱，南冠客思侵。 

那堪玄鬢影，來對白頭吟。 

露重飛難進，風多響易沉。 

無人信高潔，誰為表予心？ 

 

6 

蜀 

先主

廟 

唐 

劉

禹

錫 

天地英雄氣，千秋尚凜然。 

勢分三足鼎，業復五銖錢。 

得相能開國，生兒不象賢。 

淒涼蜀故妓，來舞魏宮前。 

 

7 感遇 唐 

張

九

齡 

孤鴻海上來，池潢不敢顧。 

側見雙翠鳥，巢在三珠樹。 

矯矯珍木巔，得無金丸懼？ 

美服患人指，高明逼神惡。 

今我遊冥冥，弋者何所慕？ 

 

8 

寄李

儋元

錫 

唐 

韋

應

物 

去年花裡逢君別，今日花開又一年。

世事茫茫難自料，春愁黯黯獨成眠。

身多疾病思田里，邑有流亡愧俸錢。

聞道欲來相問訊，西樓望月幾回圓？

 

9 錦瑟 唐 

李

商

隱 

錦瑟無端五十絃，一絃一柱思華年。

莊生曉夢迷蝴蝶，望帝春心託杜鵑。

滄海月明珠有淚，藍田日暖玉生煙。

此情可待成追憶，只是當時已惘然。

 

10 無題 唐 

李

商

隱 

昨夜星辰昨夜風，畫樓西畔桂堂東。

身無彩鳳雙飛翼，心有靈犀一點通。

隔座送鉤春酒暖，分曹射覆蠟燈紅。

嗟余聽鼓應官去，走馬蘭臺類轉蓬。

 

11 貧女 唐 

秦

韜

玉 

蓬門未識綺羅香，擬託良媒益自傷。

誰愛風流高格調？共憐時世儉梳妝。

敢將十指誇鍼巧，不把雙眉鬥畫長。

苦恨年年壓金線，為他人作嫁衣裳。

 

 


